
Одамларни 
бирор нарсага 

ишонтириш учун 
етарли исботдан 

ташіари,
уларга ишониш 

µам керак

Fidoyilik – 
vatanga xizmat demak! 2022-yil 27-yanvar, payshanba, 

10 (23.577)-son

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

КУН 
ҐИКМАТИ

25 ЯНВАРЬ

86

Ўтган йили вилоятимиз спортчилари Олимпия ўйинлари ва халқаро мусо-
бақаларда юртимиз шарафини муносиб ҳимоя қилди. Уларнинг кейинги 
мусобақаларга қандай тайёргарлик кўраётгани, умуман, вилоятда спорт 
соҳасида амалга оширилаётган ишлар ҳақида вилоят туризм ва спорт бош

қармаси бошлиғи ўринбосари Шуҳрат РЎЗИЕВ билан суҳбатлашдик.
- Бугунги кунда вилоятда спортнинг 50 дан ортиқ тури билан 145 минг нафар-

дан зиёд ёшлар мунтазам шуғулланиб келади, - дейди Ш.Рўзиев. -  Ўзбекистон 
миллий  терма жамоаси таркибидаги спортчиларнинг 10 фоизини самарқандлик-
лар ташкил қилади. Хусусан, 2021 йил Ўзбекистон миллий терма жамоасининг 
асосий ва захира таркибига 76 спорт тури бўйича 1168 нафар спортчи киритил-
ган. 

- Ўтган йилнинг 9 декабрида Бош вазир раислигида видеоселектор йиғи-
лиши ўтказилди. Унда спорт таълим тизимини тубдан такомиллаштириш, 
оммавий спортни янада ривожлантириш борасида топшириқлар берил-
ганди. Шундан келиб чиқиб, Самарқандда спортни оммалаштириш бўйича 
қандай чора-тадбирлар белгиланди?

Самарқандда спортни оммалаштириш 
тадбирлари талаб даражасидами?

маҳалла
25 январь куни Марказий Осиё ягона 

электр тармоғида катта авария бўлиши 
оқибатида мамлакатимиз ҳудудларида 
электр энергия таъминотида узилишлар 
юзага келди.

Мазкур ҳолат бўйича тузилган ҳукумат 
комиссияси томонидан аввало, генерация 
жараёнини тиклаш вазифаси қўйилиб, 
содир бўлган носозликлар сабабларини 
аниқлаш, электр таъминотининг барқарор-
лигини таъминлаш бўйича чора-тадбирлар 
кўрилди. 

Шу куни кечга бориб умумтизимда 
кузатилган йирик носозликлар бартараф 
этилиб, республикамизнинг ягона электр 
тармоғига қувват узатилиши бошланди. 
26 январь куни вилоятимизда ҳам электр 
энергияси таъминоти 70 фоизга тикланди. 
Биринчи навбатда, аҳоли истеъмолчила-
ри ва ижтимоий соҳа объектлари электр 
энергияси билан таъминланмоқда. 

- Ҳозирги вақтда мавжуд ишлаб чиқа-
риш қувватларидан келиб чиқиб, вило-
ятимизнинг Самарқанд ва Каттақўрғон 
шаҳарлари, Қўшработ, Пахтачи, Иштихон, 
Нарпай, Оқдарё туманларига навбатма-на-
вбат электр энергияси етказиб берил-
моқда, - дейди вилоят электр тармоқлари 

корхонаси бош муҳандиси Суннат Шому-
родов. - Соғлиқни сақлаш муассасалари, 
лифтлари бўлган кўп қаватли уйлар, 
болалар боғчалари каби муҳим объектлар 
электр энергияси билан таъминланмоқда.  

ГАЗ БОСИМИ ПАСАЙДИ
Юзага келган носозликлар сабабли, 

мамлакатимиздаги газ конлари ва уни қайта 
ишлаш заводларида технологик жараён-
ларнинг бузилиш ҳолатлари кузатилмоқда. 
Бу эса ўз навбатида, газ ишлаб чиқариш 
ҳажмининг камайишига олиб келмоқда.

- Электр таъминотида узилиш туфайли 
«Ўзбекнефтгаз» акциядорлик жамияти-
га қарашли Газли, Шўртан ва Муборак 
нефть-газ қазиб олиш бошқармаларига 
қарашли 64 та коннинг иши вақтинча тўх-
татилганлиги боис, ўнлаб корхоналарда 
узилишлар кузатилди, - дейди “Hududgaz 
Samarqand” газ таъминоти филиали 
директори ўринбосари Аъзам Бобоалиев. - 
Натижада тармоқларда табиий газ босими 
пасайди. Вилоятимизнинг Самарқанд ва 
Каттақўрғон шаҳарлари ҳамда Самарқанд, 
Тойлоқ, Ургут, Жомбой, Булунғур, Паст 
Дарғом, Оқдарё туманларида табиий газ 
етказиб беришда босимнинг пасайиши ёки 

таъминотда узилишлар кузатилмоқда. 
Ушбу вазиятда 26 январдан бошлаб 

автомобилларга газ тўлдириш компрессор 
станциялари фаолиятига вақтинчалик 
чекловлар киритилди. Шунингдек, вило-
ятдаги ижтимоий аҳамиятга эга бўлмаган 
юридик истеъмолчиларга ҳам табиий газ 
етказиб бериш вақтинча тўхтатилди.

АВТОБУСЛАР ЙЎҚ
26 январь куни шаҳар, шаҳар атрофи 

ва шаҳарлараро йўналишларда хизмат 
кўрсатувчи автобус йўналишларида транс-
порт воситалари сони кескин даражада 
камайиб кетди. 

Вилоят транспорт бошқармасининг 
маълум қилишича, автомобилларга сиқил-
ган газ қуйиш шохобчалари ишламагани 
оқибатида вилоятдаги барча шаҳар ва 
туманларда, жумладан, Самарқанд шаҳри-
даги 20 дан зиёд йўловчи ташиш корхона-
ларининг 300 дан ортиқ автобуси, қарийб 
6 мингга яқин йўналишсиз таксилар ўз 
фаолиятини тўхтатишга мажбур бўлди. 

Шунингдек, кеча Самарқанд шаҳри 
ва вилоят аҳолиси хонадонлари ичимлик 
суви билан тўлиқ таъминланди. 

Дилмурод ТЎХТАЕВ.

Тўғриси, шу пайтгача мактаб ёки 
ташкилотларда ишлаган ёшлар етакчи-
ларининг фаолиятидан кўнглимиз тўл-
мади. Етакчилар фақат тадбирлар ўт-
казиш ва уларнинг ҳисоботини юритиш 
билан чекланиб қолди. Уларга тўланган 
иш ҳақи ҳам қониқарли эмас эди. Хул-
лас, турли баҳона ва сабабларга кўра 
ёшлар етакчилари қолипдан ташқарига 
чиқолмади. Бу билан кўзланган мақсад-
га эришиш қийин эди. 

Давлатимиз раҳбарининг яқинда  қабул 
қилинган “Маҳаллаларда ёшлар билан ишлаш 
тизимини тубдан такомиллаштириш чо-
ра-тадбирлари тўғрисида”ги қарорига асосан, 
маҳаллаларда ёшлар етакчилари фаолия-
ти йўлга қўйилди. Вилоятимизда ҳам 1120 
та маҳаллада ёшлар етакчиси вазифасида 
ишлаш истагида бўлган 4578 нафар номзод  
vacancy.argos.uz сайти орқали онлайн ҳужжат 
тақдим қилди. Улар суҳбатдан ўтказилди. 
Натижада 1120 нафар номзод сараланди ва 
жорий йилнинг 24 январидан ишга киришди. 

Номзодларнинг 7 нафари - 20 ёшгача, 
33 нафари - 35 ёшдан юқори, қолган 1080 
нафари эса 20-35 ёш оралиғидаги фаол 
ёшлар. Уларнинг 968 нафари эркаклар 
бўлиб, шундан 714 нафари ҳарбий хизматни 
ўтаган. Шунингдек, 152 нафар хотин-қизлар 
маҳаллада етакчи сифатида иш бошлади. 

- Бу вазифага қабул қилишда номзод-
ларнинг ҳудудни яхши билиши, ёшларга 
ўрнак бўла олиши, уларни бирлаштириш, 
раҳбарлик ва ташкилотчилик қобилиятига 
алоҳида эътибор қаратилди, - дейди Ёшлар 
ишлари агентлиги вилоят бошқармаси бош-

лиғи Ҳусан Тўхтаев. – Уларга шу пайтгача 
фаолият юритган мактаб ёшлар етакчила-
рининг ҳам вазифаси юклатилади. Аммо 
энди масъулият бошқача. Жойларда ёшлар-
нинг бўш вақтини мазмунли ташкил этиш, 
миллий халқ ўйинлари ва спорт турларини 
ёшлар орасида оммалаштириш, беш муҳим 
ташаббус лойиҳалари, ёшлар фестиваллари 
ҳамда бошқа маданий-маърифий тадбир-
ларни амалга ошириш, ҳақиқий истеъдодли 
ёшларни излаб топиш, уларнинг иқтидорини 
рўёбга чиқаришга кўмаклашиш етакчилар-
нинг асосий вазифаси ҳисобланади. 

Етакчи ёшларнинг тадбиркорлик ғо-
яларини амалга ошириш, уларга кредит, 
субсидия ажратиш ва бошқа масалаларда 
маҳалладаги ҳоким ёрдамчиси билан ҳам-
корлик қилади.

Ҳар бир маҳаллада ёшлар етакчиси учун 
алоҳида хона, зарур мебель жиҳозлари, 
компьютер жамланмаси ажратилмоқда. Шу-
нингдек, уларнинг яшаши учун ҳам шароит 
яратиляпти. Ойлик маошлари хонадонлар 
сонига қараб, 4-5 миллион сўм атрофида 
бўлади.

Фаол етакчиларга бир қатор имтиёзлар 
берилади. Хусусан, қарорда белгиланган-
дек, мамлакат бўйича ҳар чоракда маҳал-
лада ёшлар сиёсатини самарали амалга 
оширишда юқори натижадорликка эришаёт-
ган энг илғор 100 нафар етакчи бир ойлик 
иш ҳақига тенг миқдорда бир марталик пул 
мукофоти билан тақдирланади.

Шунингдек, фаолиятини самарали таш-
кил этаётган, ўзининг шахсий фазилатлари 
билан ёшларга намуна бўлаётган ва уларга 

бошчилик қилаётган етакчилар “Янги Ўзбе-
кистон ислоҳотчиси” кўкрак нишони билан 
тақдирланади.

Етарлича имкониятлар яратилар экан, бу 
вазифани эгаллаган ҳар бир ходим ўз номи 
билан маҳалла ёшларининг ҳақиқий етакчиси 
бўлиши керак. Ёшларни эзгуликка, маъри-
фатга, ишбилармонликка етаклаши зарур. 

- Ишимни ҳудудда ёшларни хатловдан 
ўтказишдан бошладим, - дейди Самарқанд 
шаҳридаги Сарбон маҳалласи ёшлар етакчи-
си Малика Пўлатова. – Маҳалламизда 210 та 
хонадонда 2102 киши яшайди. Уларнинг 1043 
нафари ёшлар. Хатлов натижасига кўра, 96 
нафар ёш хорижда эканлиги аниқланди. 2010 
йилда шу маҳаллага келин бўлиб келганман. 
Бу ишга ўтишдан олдин кўп йиллар ички 
ишлар тизимида, шунингдек, маҳалламизда 
раис ўринбосари вазифасида ишлаганман. 
Ҳудуд ёшларининг нималарга қодир экан-
лиги ва уларнинг муаммолари нималардан 
иборатлигини яхши биламан. Энди уларга 
кўмаклашиш учун бизга жуда катта имконият 
берилди. Яқинда вилоят ҳокими Эркинжон 
Турдимов ёшлар етакчилари билан уч-
рашганда ҳам бу ҳақда алоҳида тўхтал-
ди. Турли масалаларни ечишда сектор 
раҳбарлари бизга кўмакчи эканлигини, 
қолаверса, ечими қийин муаммо бўла-
диган бўлса,  ҳокимнинг шахсан ўзига 
мурожаат қилишимизни таъкидлади. 
Ёшлар етакчиси Президентнинг маҳал-
ладаги вакили эканлигини такрор айтди. 
Бу - катта масъулият, ишонч. Биз бунга 
муносиб бўламиз, албатта. 

Тўлқин СИДДИҚОВ.

Вилоятдаги маҳалла фуқаролар 
йиғинларининг моддийтехник ҳо-
лати ва у ерда фаолият кўрсатаётган 
ходимлар учун яратилган шартша-
роитлар муҳокамасига бағишланган 
йиғилишда мутасаддилардан ана шу 
саволга жавоб сўралди.

Вилоят ҳокимлиги ишчи гуруҳи туман ва шаҳар-
лардаги маҳалла фуқаролар йиғинлари фаолияти 
билан танишиб, уларнинг моддий-техник базасини 
ўрганди. Йиғилишда бу ҳақдаги видеолавҳа намо-
йиш этилди. Қайд этилишича, бугунги кунда вилоя-
тимиздаги 1123 та маҳалла фуқаролар йиғинининг 
86 таси ўз биносига эга эмас. Улар асосан Паст 
Дарғом, Ургут туманлари ва Самарқанд шаҳридаги 
маҳаллалардир. Шунингдек, айни пайтда 198 та 
маҳаллада, жумладан, Самарқанд шаҳридаги 41 
та, Ургутда 35 та, Паст Дарғомда 27 та, Пахтачида 
20 та ва Каттақўрғон туманидаги 14 та фуқаролар 
йиғинида кадастр ҳужжати билан боғлиқ муаммо-
лар мавжуд. Кадастр ҳужжати расмийлаштирилган 
923 та маҳалланинг 101 таси белгиланган тўлов 
амалга оширилмаганлиги сабабли давлат рўйхати-
дан ўтказилмаган.

– Ўтган йили ҳам ушбу масалаларни бир неча 
бор муҳокама қилгандик, ҳокимлар, сектор раҳ-
барлари катта ваъдалар берганди. Афсуски, ишчи 
гуруҳ ўрганишлари чоғида муаммолар етарлича 
амалий ечим топмаётгани маълум бўлди, – деди 

вилоят ҳокими. – Айрим масъул шахслар кам-
чиликлар бартараф этилгани ҳақида ақл бовар 
қилмайдиган маълумотлар берган эди. Аммо бугун 
буларнинг барчаси баландпарвоз гап бўлиб чиқ-
ди. Давлатимиз раҳбари ташаббуси билан жорий 
йилда маҳаллаларда ҳоким ёрдамчилари ва ёшлар 
етакчиси лавозимлари жорий этилди. Ҳар бир 
маҳаллада беш нафардан ходим меҳнат қилмоқда. 
Лекин уларнинг тўлақонли ишлаши учун маҳаллада 
шароит борми? Ўрганишлар давомида 40 та маҳал-
лада ходимлар битта хонада фаолият олиб бораёт-
гани маълум бўлди. Нима, буни ҳоким ёки сектор 
раҳбари билмайдими? Билса, нега муаммони ҳал 
этиш чорасини кўрмайди? Ўз ҳудудидаги маҳалла-
лар билан ишламаган сектор раҳбари қандай қилиб 
аҳоли муаммоларини ҳал этади?

Шуниндек, йиғилишда маҳаллаларни мебель 
ва компьютер техникаси ҳамда узлуксиз интернет 
билан таъминлаш, электр энергияси, табиий газ ва 
ичимлик сувидан қарздорлик ва  бошқа масалалар 
ҳам кўриб чиқилди.   

Муҳокама давомида ўз ишига масъулиятсизлик 
билан қараган бир қатор раҳбарларга чора кўрил-
ди. Иш фаолиятида қўпол хато ва камчиликларга 
йўл қўйганлиги боис, Самарқанд шаҳар ҳокимининг 
ўринбосари – маҳалла ва оилани қўллаб-қувватлаш 
бўлими бошлиғи эгаллаб турган лавозимидан озод 
этилди. 

Қайд этилган камчиликларни белгиланган муд-
датларда бартараф этиш юзасидан мутасаддиларга 
аниқ кўрсатмалар берилди.

Маҳаллада ёшлар етакчиси иш бошлади

(Давоми 2-саҳифада) »»

Туркия Республикаси 
олий таълим кенгаши 
раиси Эрол Ўзвар бош-
чилигидаги делегация 
Самарқандга келди.

Самарқанд шаҳридаги 
ёшлар марказида делегация аъ-
золари ҳамда вилоятдаги олий 
таълим муассасалари ректорла-
ри иштирокида давра суҳбати 

ўтказилди.
Унда ўзбек ва турк олий 

таълим муассасалари ҳамда 
ўқитувчилари ўртасида ҳамкор-
ликни йўлга қўйиш масалалари 
ҳақида сўз юритилди. 

-  Икки давлат олий таълим 
муассасалари ректорлари билан 
келишиб, Тошкент шаҳрида ўзбек 
ва турк университетини очмоқ-

чимиз, - деди  профессор Эрол 
Ўзвар. -  Бунинг учун ректорлар 
билан амалий ҳамкорликни йўлга 
қўйишимиз ҳамда ўзбек-турк 
олимлари ўртасида алоқаларни 
мустаҳкамлашимиз лозим. 

Ташриф давомида меҳ-
монлар Самарқанд шаҳрининг 
диққатга сазовор масканларини 
томоша қилди.

Туркиядан олимлар келди 

қачон ўз 
биносига эга 

бўлади?

Бизнинг суҳбат

Бугуннинг гапи

Электр таъминоти тикланмоқда



BAHOSI PAST O‘QUVCHI TALABALIKKA TAVSIYA ETILMAYDI 2022-yil 27-yanvar, payshanba, 
10 (23.577)-son2

O‘QUVCHILARNING YILLIK 
BAHOLARI ELEKTRON PLATFORMAGA 
KIRITIB BORILADI
Unga ko‘ra, ta’lim tashkilotlari tomonidan 

majburiy 11 yillik ta’limning so‘nggi 6 yillik ba-
holarini aks ettiruvchi elektron platformalar yu-
ritiladi va baholarni mazkur platformalarga davriy 
ravishda kiritib borish yo‘lga qo‘yiladi. Tizimida 
ta’lim tashkilotlari bo‘lgan vazirlik va idoralar o‘z 
elektron platformalariga bitiruvchilar haqidagi 
ma’lumotlar bilan birga ularning bilim ko‘rsat-
kichiga qo‘yilgan baholarning o‘rtacha ko‘rsat-
kichini shakllantirish uchun ta’lim tashkilotlari 
tomonidan platformalarga o‘quvchilarning fanlar 
bo‘yicha yillik baholari kiritilishini ta’minlaydi.

Ta’lim tashkilotlari (umumiy o‘rta ta’lim 
maktablari, akademik litseylar, kasb-hunar 
maktablari, kasb-hunar kollejlari va texnikumlar) 
tomonidan bitiruvchilar haqidagi ma’lumotlarni 
va fanlar bo‘yicha baholarining o‘rtacha ko‘rsat-
kichini elektron platformada shakllantirib, ularn-
ing shahodatnomasi (diplomga ilova)da o‘z aksi-
ni toptirish uchun o‘quvchilarning fanlar bo‘yicha 
yillik baholari har yili 15-iyunga qadar elektron 
platformaga kiritib boriladi. Bunda “kundalik.
com”ga kiritilmagan maktablar ma’muriyati 
o‘quvchilarining 6-sinfdan 11-sinfgacha olgan 
baholarini o‘quv yili yakunida elektron platforma-
ga kiritib beradi. Elektron platformaga kiritilgan 
baholar qat’iy hisoblanib, ularga o‘zgartirish va 
qo‘shimchalar kiritilishiga yo‘l qo‘yilmaydi.

Ta’lim tashkilotlarini xorijiy davlatda tamom-
lagan va hujjati tan olingan, eksternat tartibida 
yakuniy davlat attestatsiyasidan o‘tgan abi-
turiyentlarning shahodatnomasidagi baholari 
elektron platformalarga kiritiladi. 

FANLARNING O‘RTACHA KO‘RSATKICHI 
QANDAY HISOBLANADI?
Umumiy o‘rta ta’lim tashkilotlari bitiruvchilari 

baholarining o‘rtacha ko‘rsatkichini hisoblash-
da 6-11-sinflardagi yillik baholarning umumiy 
yig‘indisi har bir sinfdagi o‘qitilgan fanlar soni-

ning umumiy yig‘indisiga nisbati olinadi. Ma-
salan, o‘quvchi 6-11-sinfda o‘qish davomida 40 
ta fanni o‘qigan bo‘lsa, bu fanlar bo‘yicha olgan 
baholari qo‘shib chiqiladi va 40 ga bo‘linadi. 
O‘rta maxsus ta’lim tashkilotlari va kasb-hunar 
maktablari bitiruvchilari baholarining o‘rtacha 
ko‘rsatkichini hisoblashda 6-9-sinflardagi hamda 
1-2-bosqichlardagi umumta’lim fanlari bo‘yicha 
yillik baholarning umumiy yig‘indisi har bir sinf va 
bosqichdagi o‘qitilgan umumta’lim fanlari soni-
ning umumiy yig‘indisiga nisbati olinadi. Ikki-uch 
yil avval umumiy o‘rta ta’lim maktabini bitirgan abi-
turiyentlarga o‘rtacha baho hisoblanadi. 

MA’LUMOTLAR TO‘G‘RILIGIGA 
ABITURIYENTNING O‘ZI JAVOBGAR 
Abituriyent oliy ta’lim tashkilotiga o‘qishga 

kirish imtihonlarida ishtirok etish uchun ro‘yx-
atdan o‘tish jarayonida shaxsiy ma’lumotlarini 
kiritgandan so‘ng, uning shahodatnomadagi yoki 
diplomga ilovadagi umumta’lim fanlari baholarin-
ing o‘rtacha ko‘rsatkichi hosil bo‘ladi. Abituriyent 
tomonidan baholarining o‘rtacha ko‘rsatkichi 
uning shahodatnomadagi yoki diplomga ilovadagi 
baholarining o‘rtacha ko‘rsatkichi bilan tekshiriladi, 
tasdiqlash tugmasi bosiladi. Abituriyent tomonidan 
baholari ning o‘rtacha ko‘rsatkichi tasdiqlanmagun-
ga qadar unga kirish imtihonlarida ishtirok etish 
uchun ruxsatnoma shakllantirilmaydi. Abituriyent-
ning shaxsiy kabinetida aks etgan shahodatnom-
adagi yoki diplomga ilovadagi umumta’lim fanlari 
baholari va ularning o‘rtacha ko‘rsatkichi hamda 
shahodatnomadagi yoki diplomga ilovaning asli-
dagi baholar o‘rtasida tafovut aniqlansa, abituri-
yent tegishli ta’limni boshqaruvchi boshqarmaga 
murojaat qiladi. O‘z o‘rnida hududiy boshqarmalar 
tomonidan mavjud muammo bartaraf etiladi. 
Bunda abituriyentning shaxsiy kabinetida aks 
etgan shahodatnomadagi yoki diplomga ilovadagi 
umumta’lim fanlari baholari va ularning o‘rtacha 
ko‘rsatkichi o‘zgaradi va abituriyent ma’lumot-
larning to‘g‘riligi bo‘yicha tasdiqlash tugmasini 
bosadi. Tasdiqlash tugmasi bosilganidan so‘ng, 

ma’lumotlar to‘g‘riligiga abituriyentning shaxsan 
o‘zi javobgar hisoblanadi. Abituriyentning shax-
siy kabinetida shahodatnomadagi yoki diplomga 
ilovadagi umumta’lim fanlari baholarining o‘rtacha 
ko‘rsatkichi shu kunning o‘zida aks etadi. Tugatil-
gan yoki qayta tashkil etilgan ta’lim tashkilotlari 
bitiruvchilari baholarining o‘rtacha ko‘rsatkichi 
tegishli ta’limni boshqaruvchi hududiy boshqarma-
lar tomonidan hujjatning asli asosida Davlat test 
markazining elektron platformasiga to‘g‘ri kiritilishi 
ta’minlanadi. 

BAHOLAR O‘RTACHA KO‘RSATKICHI 
ORASIDA TAFOVUT ANIQLANSA, 
ABITURIYENT TALABALIKKA TAVSIYA 
ETILMASLIGI MUMKIN
Davlat test markazi tomonidan oliy ta’lim 

tashkilotlariga o‘qishga qabul qilish bo‘yicha test 
sinovlari yakunlanganidan so‘ng, belgilangan 
muddatda, tanlovga qadar abituriyentlarning 
test sinovi jarayonida to‘plagan ballariga tegishli 
ta’lim tashkilotlari tomonidan kiritilgan bitiruvchi-
lar baholarining o‘rtacha ko‘rsatkichlari qo‘shila-
di va tanlov jarayoni amalga oshiriladi. Oliy ta’lim 
tashkilotiga o‘qishga qabul qilish jarayonida 
abituriyent tomonidan qabul komissiyasiga 
taqdim etilgan shahodatnomadagi yoki diplomga 
ilovadagi baholarning o‘rtacha ko‘rsatkichi bilan 
elektron platformaga kiritilgan baholar o‘rtacha 
ko‘rsatkichi orasida tafovut aniqlansa, u holda 
abituriyentning keyingi holati kirish imtihonlarida 
(talabalikka qabul qilingan bo‘lsa) talabalikka 
qabul qilingan ta’lim yo‘nalishi doirasida qayta 
ko‘rib chiqiladi. Agar kiritilgan o‘zgarishlar tufayli 
abituriyent to‘plagan ball qabul chegarasi-
dan past bo‘lsa, ushbu abituriyent oliy ta’lim 
muassasasiga qabul qilinmaydi. Mazkur tartib 
2022-2023 o‘quv yili uchun Davlat test markazi 
tomonidan oliy ta’lim muassasalariga o‘qishga 
kirish uchun bo‘ladigan imtihonlarda joriy etiladi.

Ta’lim tashkilotlari bitiruvchilari olgan ba-
holarining oliy ta’lim muassasalariga kirish test 
sinovlarida inobatga olinishi o‘quvchilarning 
barcha fanlar bo‘yicha bilim va ko‘nikmalarni 
chuqur egallashlari uchun xizmat qiladi.

Vohid SIRLIBOYEV,
Davlat test markazi 

viloyat bo‘limi boshlig‘i.

(Давоми. Бошланиши 1-саҳифада).

- Йиғилишда аҳолининг барча қатлами 
ўртасида жисмоний тарбия ва спорт тад-
бирларини тизимли ташкил этиш, ёшларни 
спорт тўгаракларига жалб қилиш ҳамда 
2024 йилда Париж шаҳрида бўлиб ўтадиган 
33-ёзги Олимпия ва 17-Паралимпия ўйин-
ларига спортчиларни комплекс тайёрлаш 
вазифалари белгилаб берилди.

Шундан келиб чиқиб, аввало, аҳолининг 
пиёда ва велосипедда юриши учун 105 ки-
лометр “Саломатлик йўлаклари”, 109,5 кило-
метр велойўлаклар қурилиб фойдаланишга 
топширилди. Шунингдек, 33 та бадминтон 
майдони, 38 та стритбол майдони ва 499 
та “Workout” майдончалари (шундан 100 та 
намунавий, 399 та қўлбола) қурилди.

Бугунги кунда вилоятда 5654 та спорт 
иншооти мавжуд. Ҳозирда бу иншоотларда 
спортчиларимиз мусобақаларга тайёргар-
лик олиб боряпти. 2024 йилги ёзги олимпия 
ўйинларига 9 спорт тури бўйича 23 нафар 
спортчи, паралимпия бўйича 4 нафар спорт-
чи тайёргарлик кўрмоқда.

- Айнан ўша йиғилишдан кейин Той-
лоқдаги спорт коллежи директори иш-
дан олинди. Айтингчи, энди коллежда 
ўзгариш бўладими?

- 10 декабрь куни Тойлоқ олимпия 
захиралари коллежининг собиқ директори 
иш жараёнида йўл қўйган   камчиликлари 
сабабли вазифасидан озод этилди. 30 дека-
брда коллежга спортнинг дзюдо тури бўйича 
халқаро тоифадаги спорт устаси, жаҳон 
чемпиони, 2008 йил Пекинда ўтказилган 
ёзги олимпия ўйинлари иштирокчиси Ўткир 
Қурбонов тайинланди.

Ў.Қурбонов коллежда ўқувчи-спортчи-
ларнинг таълим олиши учун қулай шароит 
яратиш кераклигини маълум қилди. Жумла-
дан, кутубхонада китоб фонди бойитилиши, 
ётоқхонада ўқувчи-спортчиларнинг маданий 
ҳордиқ чиқариши учун шахмат, шашка тўга-
раклари ташкил этиш, спорт турлари билан 
мунтазам шуғулланиш учун спорт залларини 
тартибга келтириш, кийиниш, ювиниш хона-
ларида етарлича шароит яратиш кераклиги-
ни билдирди.

Бу муаммоларни биргаликда бартараф 
қиламиз. Муҳими, Ўткир жамоани ғалаба-
лар сари руҳлантиряпти. Бунга эришиш 
учун зарур шароитларни яратишга ҳаракат 
қиляпти. 

- Вилоятимизда соғлом турмуш тар-
зини ривожлантириш мақсадида қили-
наётган ишлардан кўнгил тўладими? 

- Саволингизга аниқ мисол билан жавоб 
берсам. Жорий йилнинг 5 январидан 5 
февралигача аҳоли ўртасида соғлом турмуш 
тарзини шакллантириш, уларнинг жисмоний 
фаоллиги даражасини ошириш мақсадида 
“Соғлом ҳаёт учун ҳар кун – 10 минг қадам!” 
шиори остида юриш тадбирлари ўтказили-
ши белгиланди. Бунинг учун вилоятнинг 
марказий кўчалари, истироҳат боғлари, 
стадионлар, маҳалла ва гузарларда ташкил 
этилган “Саломатлик йўлаклари”да юриш 
тавсия этилди.

Юриш тадбирларига барча шаҳар, 
туманлар бўйича 82 минг 519 нафар 
фуқаро қамраб олинди. Шу кунгача 86 
та тадбир ташкил этилган бўлса, фуқа-
роларнинг барчаси юриш марафонлари 
ва бадантарбия машғулотларида фаол 
қатнашмоқда. 

Бундан ташқари, Туризм ва спорт вазир-
лиги 1hls.uz платформасида кунига 10 минг 
қадам юрган фуқароларни рағбатланти-
ришнинг янги тизимини маълум қилди. Унга 
кўра, суткасига 10 минг қадам юрганларни 
янада кўпроқ рағбатлантириш мақсадида 
ҳар ҳафта қуйидаги совринлар ўйналади:

-  1 та 100 миллион сўм миқдорида пул 
мукофоти;

-  1000 та велосипед.
Ғолиблар ҳар ҳафта “Спорт” телекана-

лида жонли эфирда тасодифий танлаб олиш 
механизми орқали аниқланади.

Янги рағбатлантириш тизими ишга туш-
гандан сўнг 16 январдан бошлаб кунига 10 
минг қадам юрганларга 3 минг сўм бериш 
тўхтатилди. Лекин 15 январгача 1hls.uz 
платформасида 10 минг қадам юрган барча 
фуқароларга пуллар тўлиқ тўлаб берилиши 
маълум қилинди.

Фазлиддин РЎЗИБОЕВ
 суҳбатлашди.

Афсуски, республикамиз-
даги бирорта олий таълим 
даргоҳида товаршунос ёки 
товар-экспертизаси йўна-
лишида кадарлар тайёр-
ланмайди. Биз товаршунос 
ёки товаршунос-эксперт 
тайёрлайдиган бакалавриат 
йўналишини очишни ре-
жалаштирган эдик. Бироқ 
мутасаддилар бугунги кунда 
товаршуносга зарурат йўқ-
лигини билдиришди. Буни 
улар баъзи чет мамлакат-
ларнинг (АҚШ, Франция ва 
бошқалар) тижорат соҳаси-
даги ўқув юртларининг дас-
турларида “Товаршунослик” 
деган фаннинг  йўқлиги би-
лан изоҳлашмоқда. Ҳақиқа-
тан бошқа мамлакатларда 
товаршунослик алоҳида фан 
сифатида ажратиб кўрсатил-
маган бўлса-да, талабаларга 
товар тўғрисидаги билимлар 
ишлаб чиқариш технология-
си фанида ўқитилади. Фақат 
бу бошқа ном билан юрити-
лади. 

Масалан, Американинг  
баъзи ўқув даргоҳлари-
да “Ассортимент соҳасида 
сиёсат”, “Сифат соҳасида 
сиёсат”, деган ўқув фанла-
ри мавжуд. Баъзан товар-
ларнинг сифатига ишлаб 
чиқарувчи жавобгар, бозор 
шароитида сотувчи сифа-
ти кафолатланган товарни 
қабул қилади. 

Бизда товаршунос ва 
товаршунос-экспертлар 
тайёрланмаётганлиги му-
тахассис маркетологлар, 
менежерлар борлиги билан 
ҳам изоҳланади. Гўёки, 

товаршунослар 
вазифасини 
улар бажар-
моқда. Лекин 
товар ҳақида 
кам билимга 
эга бўлган 
бундай  му-
тахассислар 
товаршунослар 
бажариши ке-
рак бўладиган 
мураккаб вази-
фаларни бажара оладими? 

 Бу саволга асосли жавоб 
бериш учун Олий ва ўрта 
махсус таълим вазирлиги 
томонидан 2018 йил 25 ав-
густдаги 5230400-маркетинг 
(тармоқ ва соҳалар бўйича) 
бакалавриат кадрларини 
тайёрлаш ўқув режасига 
мурожаат қиламиз. Бу ўқув 
режанинг на “Умумкасбий 
фанлар” блокида ва на “Их-
тисослик фанлари” блокла-
рида “Товаршунослик” ва 
“Товар экспертизаси” деган 
фанларни топа оламиз. Шун-
дай экан  товар, унинг ўзига 
хос хусусиятлари, сифатини 
баҳолаш, қалбакилигини 
аниқлаш, хавфсизлиги, 
ассортименти, сақланиш ре-
жимлари ҳақида бирон соат 
маъруза эшитмаган маркето-
лог қандай қилиб товаршу-
нос бажариши керак бўлган 
мураккаб функцияларни 
бажара олади? Менимча, 
“Маркетинг”, “Менежмент”, 
ҳатто “Иқтисод” йўналишла-
рининг ўқув режаларига  
ихтисослик фанлари блокига 
бўлмаса-да, “Умумкасбий 
фанлар” блокига, “Товаршу-

нослик ва товар экспертиза-
си” фанини киритиш лозим. 

Бозорда қалбакилашти-
рилган товарларнинг таклиф 
этилиши, шунингдек, 
истеъмолчиларнинг ҳаёти 
ва соғлиғи учун хавфли 
товарларнинг ортиб бориши 
шароитида савдо корхона-
ларида товаршунослик ва 
товар экспертизаси мута-
хассислиги  бўйича бити-
рувчиларга талаб юқори. Бу 
халқ истеъмоли товарлари 
ассортиментининг кўпа-
йиб, янгиланиб бораётган-
лиги, импорт ва экспорт 
қилинаётган товарларнинг 
ортаётгани, ҳамон қалбаки 
товарларнинг камаймаёт-
ганлиги ва уларнинг қалба-
килигини аниқлаш зарурати 
билан изоҳланади. Шундай 
экан, республикамизда янги 
“Товаршунослик ва товар 
экспертизаси”  бакалаври-
ат таълим йўналишининг 
очилиши бу муаммоларга 
ижобий ечим бўлади.

Рўзибой НОРМАХМАТОВ, 
Самарқанд иқтисодиёт 

ва сервис институти
профессори. 

Давлат хизматлари агентлиги 
вилоят бошқармаси томонидан 
ўтказилган матбуот анжуманида 
келтирилган рақамларга кўра, 
2021 йилда марказлар томонидан 
780 минг 363 та хизмат кўрсатил-
ган. Бу 2020 йил билан солишти-
рилганда кўрсатилган хизматлар 
118 минг 553 тага ортганини 
билдиради.  

Таҳлилларга кўра, 2021 йилда 
Давлат хизматлари марказлари 
орқали давлат рўйхатидан ўтка-
зилган тадбиркорлик субъектлари 
2020 йилга нисбатан 5654 тага 
ортган. Шунингдек, давлат рўйха-
тидан ўтказилган юридик шахслар 
таққосланаётган даврга нисбатан 
3420 тага, ЯТТлар эса 2 170 тага 
ортган. 

Ўтказилган текшириш ва 
мониторингларда аниқланиши-
ча, давлат хизматлари кўрсатиш 
соҳасидаги ваколатли органлар 
томонидан 2021 йилда 10 981 та 
қонунбузилиш ҳолатлари аниқлан-
ган. Шундан, 10 254 ҳолатда 
давлат хизматлари кўрсатиш 
муддатлари бузилган, 29 ҳолатда 
тўғридан-тўғри давлат хизматлари 
кўрсатилган, 228 ҳолатда ортиқча 
ҳужжат талаб қилиб олинган, 334 

ҳолатда мурожаатлар асоссиз рад 
этилган ва 136 ҳолатда бошқа қо-
нун бузилишларига йўл қўйилган.

Бошқарманинг ФҲДЁ органлари 
устидан назорат қилиш шўъбаси 
бош маслаҳатчиси Нодира Мир-
муҳамедова келтирган маълу-
мотларга кўра, 2021 йилда ФҲДЁ 
бўлимлари томонидан 111 128 та 
туғилганлик ҳақидаги далолатно-
ма ёзувлари расмийлаштирилиб, 
36 275 та никоҳ қайд этилган. 
Рўйхатга олинган 166 та  никоҳ 
чет эл фуқаролари билан тузилган 
бўлса, 4177 та никоҳдан ажрал-
ганлик ҳақидаги далолатнома 
ёзувлари расмийлаштирилган. 
Энг кўп никоҳлар Ургут (4736), 
Самарқанд шаҳри (4430) ва Паст 
Дарғомда (3397) қайд этилди. 

Матбуот анжуманида янги хиз-
мат турлари бўйича ҳам маълумот 
берилди. 

- Ҳозирда марказлар орқали 
165 дан ортиқ давлат хизматлари 
кўрсатилмоқда, - дейди Давлат 
хизматлари агентлиги вилоят 
бошқармаси ахборот хизмати раҳ-
бари Мансур Ҳасанов. - Президен-
тимизнинг 2021 йил 24 июлдаги 
фармони билан Давлат хизматлари 
марказлари ва Ягона интерактив 

давлат хизматлари портали орқали 
босқичма-босқич жорий этила-
диган 87 та давлат хизматлари 
рўйхати тасдиқланди. 2022 йил 1 
январдан малака тоифаси, аттес-
тация, сертификат, олий таълим 
муассасасидан ўқишни кўчириш, 
ўқишни қайта тиклаш каби 31 
турдаги хизмат давлат хизматла-
ри маркази орқали амалга оши-
рилиши белгиланган. Ҳозирда 
Самарқанд шаҳри ва Паст Дарғом 
тумани Давлат хизматлари марказ-
ларида Ўзбекистон фуқаросининг 
хориж га чиқиш биометрик паспор-
тини расмийлаштириш ва бериш 
хизматлари кўрсатиш бошланди. 
Тез орада Ўзбекистон фуқароси, 
Ўзбекистонда доимий яшовчи чет 
эл фуқароси ва фуқаролиги бўл-
маган шахснинг идентификация 
ID-картаси ҳам Давлат хизмат-
лари марказлари орқали берили-
ши йўлга қўйилади. Шунингдек, 
жорий йил бошидан 59 та давлат 
хизматларини кўрсатиш муддати 
қисқартирилди, давлат органлари, 
хўжалик бирлашмалари, маҳаллий 
ижро этувчи ҳокимият органлари, 
давлат ташкилотлари томонидан 
аҳолидан, шу жумладан, тадбир-
корлардан талаб қилинадиган 15 

дан ортиқ гувоҳнома ва маълу-
мотларни сўраш бекор қилинди. 
2022 йил 1 январдан айрим давлат 
хизматларини (8 та) кўрсатишда 
ундириладиган давлат божлари, 
йиғимлар ва бошқа тўловлар миқ-
дорлари камайтирилди.

Вазирлар Маҳкамасининг 
2022 йил 18 январдаги “Йўқолган 
ашёларни қабул қилиш, сақлаш ва 
эгаларига қайтариш ёки тегишли 
давлат ташкилотларига топшириш 
тартибини такомиллаштириш чо-
ра-тадбирлари тўғрисида”ги қаро-
рига асосан Ички ишлар вазирлиги 
тизимидаги “Топилмалар столи” 
фаолияти тугатилади. 

2022 йил 1 мартдан туман 
(шаҳар) Давлат хизматлари мар-
казлари томонидан йўқолган ва 
топиб олинган ашёларни қабул 
қилиш, сақлаш ва эгаларига 
қайтариш ёки тегишли давлат 
ташкилотларига топшириш бўйича 
давлат хизматлари кўрсатилади. 
Бу бўйича мурожаатларни Ягона 
интерактив давлат хизматлари 
портали (my.gov.uz) орқали ҳам 
қабул қилиш йўлга қўйилади.

  2022 йил 1 мартгача йўқолган 
ашёларни қидириш, топилмалар 
ҳақида маълумот олиш имконияти-
ни назарда тутувчи “Топилмалар” 
автоматлаштирилган қидирув 
тизими жорий этилади. 

Ўктам ХУДОЙБЕРДИЕВ.

Бир неча йил аввал тадбиркор Қобил 
Саидаҳмадов Жомбой туманининг Галакапа 
қишлоғида 14 гектар интенсив ёнғоқ боғи ва 9 
гектарли кўчатхона ташкил этганди. Аввалига 
Корея давлатидан серҳосил ва тезпишар ёнғоқ 
ниҳоллари олиб келинди, кейин кўчатларни 
маҳаллий иқлимга мослаштириб кўпайти-
риш бошланди. Истиқболли лойиҳа кореялик 
тадбиркор Жон Ки Юн билан ҳамкорликда 100 
минг долларлик сармоя ҳисобидан ташкил 
этилди.

  - Кўчатни олиб келиб ерга экканимизда 
кореялик ҳамкорим ҳайрон бўлди, - дейди 
Қ.Саидаҳмадов. – Чунки уларда хориждан 
келтирилган ҳар қандай ўсимлик ёки кўчат 
аввал иссиқхонада иқлимга мослаштири-
либ, кейин ерга ўтқазилар экан. Бу анча кўп 
харажат талаб этади.  Биз кўчатларни келти-

риб, маҳаллий иқлимга мослашгунча барча 
агротехник тадбирларни бажариб, доимий 
мониторинг ўтказдик. Ҳамкорим юртимизнинг 
иқлими ва тупроқнинг унумдорлик хусусият-
ларидан ҳайратланди. 

Грек ёнғоғи бўйи 4 метргача етади, икки 
йилда тўлиқ ҳосилга киради, йил давомида етти 
марта суғорилади, кўчат тайёр бўлгунча новда-
ларига етарли шакл берилади. Бу ёнғоқнинг 
етмиш йиллик даврида ҳам ҳосилдор бўлишига 
олиб келади. Яна бир жиҳати, маҳаллий ёнғоққа 
нисбатан ҳавони тозалаш хусусияти юқори экан-
лиги илмий жиҳатдан аниқланган.  

Ҳозирда тадбиркор Жиззах вилоятининг 
Фориш туманида 100 гектар майдонда ёнғоқ 
кўчатлари тайёрлаб, Тожикистон ва Қозоғис-
тонга экспорт қилмоқда. 

Нишон МЕЛИЕВ.

Vazirlar Mahkamasining 2021-yil 19-noyabrdagi “Oliy ta’lim tashkilotlar-
iga kirish imtihonlarida abituriyentlarning ta’lim to‘g‘risidagi hujjatlariga 
qo‘yilgan baholarini inobatga olish tartibini joriy etish chora-tadbirlari 
to‘g‘risida”gi qaroriga asosan “Ta’lim tashkilotlari bitiruvchilari baholarin-
ing o‘rtacha ko‘rsatkichini hisoblash va uni oliy ta’lim tashkilotlariga kirish 
imtihonlarida inobatga olish tartibi to‘g‘risida”gi nizom tasdiqlandi.

O‘qishga kirishda maktabdagi 
baholar inobatga olinadi

Инсон соғлиғи, узоқ умр кўриши оқсил, витаминлар, макро ва микроэлемент-
ларга бой, сифатли, экологик тоза озиқ-овқат маҳсулотларини истеъмол қи-
лишга ҳам  боғлиқ. Афсуски, 1990 йилларда товарлар сифати устидан назо-
ратнинг сусайиши бозорларимизда сифатсиз маҳсулотлар кўпайишига олиб 
келди. Бугунги кунда шароитнинг яхшиланиши шу каби муаммоларга янгича 
ёндашувни талаб этмоқда. Ҳозир ҳам товарлар сифатини баҳолай оладиган 
кадрлар етишмаслиги инсон саломатлигига салбий таъсир кўрсатадиган 
маҳсулотлар ишлаб чиқарилишига сабаб бўляпти. Бу соҳада кадрлар тайёр-
лаш тизимини йўлга қўйиш ҳамон долзарблигича қолмоқда.  

Нега бизда товаршунос-
экспертлар тайёрланмайди? 

Ёнғоқ кўчатлари хорижга экспорт қилинмоқда

Давлат хизматлари марказларида 
87 та қўшимча хизмат жорий этилади
ИИБнинг “топилмалар столи” марказларга ўтади

Самарқандда спортни 
оммалаштириш тадбирлари 
талаб даражасидами?

Олим таклиф беради

OTMga qabulda yangilik bor

ДАЪВОЛАР БЎЛСА…
Нарпай тумани ҳокимлиги тадбиркорлик 

субъектларини давлат рўйхатидан ўтказиш ин-
спекциясидан 2008 йил 14 ноябрда 1203 реестр 
рақами билан рўйхатга олинган «10-қишлоқ қу-
рилиш корхонаси» масъулияти чекланган жами-
яти (қисқартирилган номи: «10-қишлоқ қурилиш 
корхонаси» МЧЖ), Нарпай тумани ҳокимлиги тад-
биркорлик субъектларини давлат рўйхатидан 
ўтказиш инспекциясидан 2011 йил 23 июнда 1440 
реестр рақами билан рўйхатга олинган «AKTASH 
QURILISH STIL» шўъба корхонаси (қисқартирил-
ган номи: «AKTASH QURILISH STIL» ШК), Пайариқ 
тумани ҳокимлиги тадбиркорлик субъектларини 
давлат рўйхатидан ўтказиш инспекциясидан 2008 
йил 11 ноябрда 104 реестр рақами билан рўйхатга 
олинган «Дилшод Махамматов» хусусий корхона-
си (қисқартирилган номи: «Дилшод Махамматов» 
ХК) ҳамда Пайариқ тумани ҳокимлиги тадбиркор-
лик субъектларини давлат рўйхатидан ўтказиш 
инспекциясидан 2006 йил 21 августда 927 реестр 
рақами билан рўйхатга олинган «2-сон МКК» 
масъу лияти чекланган жамияти (қисқартирилган 
номи: «2-сон МКК» МЧЖ) таъсисчиларининг 2021 
йил 27 декабрдаги 17-сонли кенгайтирилган уму-
мий йиғилишида «10-қишлоқ қурилиш корхонаси» 
МЧЖ, «AKTASH QURILISH STIL» ШК, «Дилшод 
Махамматов» ХКларни «2-сон МКК» масъулияти 
чекланган жамиятига қўшиш тўғрисида қарор 
қилинди.

Шу муносабат билан «2-сон МКК» МЧЖ қўшил-
ган корхоналарнинг ҳуқуқий вориси ҳисоблана-
ди ва уларга билдириладиган барча эътирозлар 
газетада эълон чоп этилгач, икки ой давомида 
қабул қилинади.

«2-сон МКК» МЧЖнинг почта манзили: Ўз-
бекистон Республикаси Самарқанд вилояти, 
Пайариқ тумани, О.Қувватов кўчаси, 1-уй.

«2-сон МКК» МЧЖнинг солиқ тўлайдиган иден-
тификацион рақами (СТИР): 200747583.

* * *
Ургут туманидаги «GARMONIYA DIAGNOSTIC 

CLINIC» масъулияти чекланган жамияти (СТИР: 
305732786) ўз устав фонди миқдорини 339 541 
125 (уч юз ўттиз тўққиз миллион беш юз қирқ бир 
минг бир юз йигирма беш) сўмдан 290 180 000 
(икки юз тўқсон миллион бир юз саксон минг) сўм 
миқдорга камайтирмоқда.

Шу муносабат билан унга билдириладиган бар-
ча даъволар газетада эълон чоп этилгач, бир ой 
давомида қабул қилинади.

Манзил: Ургут шаҳарчаси Навбоғ маҳал-
ласи, Навоий шоҳкўчаси, 150-уй.

* * *
Ургут туманидаги «URGUT BARAKA INVEST» 

масъулияти чекланган жамияти (СТИР: 302752598) 
ўз устав фонди миқдорини 297 332 000 (икки юз 
тўқсон етти миллион уч юз ўттиз икки минг) сўмдан 
197 332 000 (бир юз тўқсон етти миллион уч юз 
ўттиз икки минг) сўм миқдорга камайтирмоқда.

Шу муносабат билан унга билдириладиган бар-

ча даъволар газетада эълон чоп этилгач, бир ой 
давомида қабул қилинади.

Манзил: Ургут тумани Ўзбекистон маҳал-
ласи.

* * *
Иштихон туманидаги «DILFUZA» масъулияти 

чекланган жамияти (СТИР: 202511536) ўз устав 
фонди миқдорини 3 675 510 (уч миллион олти юз 
етмиш беш минг беш юз ўн) сўмга камайтирмоқда.

Шу муносабат билан унга билдириладиган бар-
ча даъволар газетада эълон чоп этилгач, бир ой 
давомида қабул қилинади.

Манзил: Иштихон шаҳарчаси Пахтакор 
кўчаси.

* * *
Иштихон туманидаги «SAM BEST PLUSS» масъу-

лияти чекланган жамияти (СТИР: 309012136) ўз 
устав фонди миқдорини 10 124 000 (ўн миллион 
бир юз йигирма тўрт минг) сўмга камайтирмоқда.

Шу муносабат билан унга билдириладиган бар-
ча даъволар газетада эълон чоп этилгач, бир ой 
давомида қабул қилинади.

Манзил: Иштихон тумани Ж.Маҳмудов 
МФЙ, Сокин кўчаси.

* * *
Самарқанд шаҳридаги “OLTIN ASR BILDING” 

масъулияти чекланган жамияти (СТИР: 306587752) 
ўзининг барча ҳуқуқ ва мажбуриятлари (актив ва 
пассивлари) билан унинг ҳуқуқий вориси ҳисоб-
ланган Самарқанд туманидаги “HOTAM QURILISH” 
масъулияти чекланган жамият (СТИР: 302749609) 
таркибига бирлаштирилмоқда. Шу муносабат би-
лан унга билдириладиган барча эътирозлар га-
зетада эълон чоп этилган кундан бошлаб, бир ой 
давомида қабул қилинади.

Манзил: Самарқанд тумани Хўжа Аҳрори 
Вали-3 маҳалласи.

* * *
Самарқанд шаҳар ҳокимлиги ҳузуридаги тад-

биркорлик субъектларини давлат рўйхатидан 
ўтказиш инспекциясидан 2008 йил 11 ноябрда 
4691 реестр рақами билан рўйхатга олинган “RIKO 
GROUP” масъулияти чекланган жамияти (қисқар-
тирилган номи: “RIKO GROUP” МЧЖ) жамият  таъ-
сисчиларинин 2022 йил 26 январдаги 1-сонли 
умумий йиғилиш қарорига асосан ихтиёрий ра-
вишда тугатилмоқда.

Шу муносабат билан унга билдириладиган бар-
ча эътирозлар газетада эълон чоп этилгач, икки 
ой давомида қабул қилинади.

Жамиятнинг почта манзили: Ўзбекистон 
Республикаси Самарқанд вилояти, Самарқанд 
шаҳри, Сарбадорлар кўчаси, 2-уй.

Жамиятнинг солиқ тўлайдиган идентификацион 
рақами (СТИР): 200791301.

* * *
Ургут туманида хусусий амалиёт билан шуғул-

ланувчи нотариус Қоракўзов Абдуазиз Нурид-
динович нотариал идорасида марҳум Усмонова 
Мархабо Шароповнага (1999 йил 31 декабрда 
вафот этган) тегишли мол-мулк учун мерос иши  

очилган. Шу муносабат билан меросхўрларнинг 
Қоракўзов Абдуазиз Нуриддинович нотариал идо-
расига мурожаат этишларини сўраймиз.

Манзил: Ургут тумани Почвон маҳалласи.
* * *

Самарқанд шаҳрида хусусий амалиёт билан 
шуғулланувчи нотариус Жўраев Камолиддин 
Муҳиддинович нотариал идорасида марҳум Мад-
жидов Мусинга (2021 йил 5 июлда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Жўраев 
Камолиддин Муҳиддинович нотариал идорасига 
мурожаат этишларини сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
Жомбой туманида хусусий амалиёт билан 

шуғулланувчи нотариус Мирзаева Барно Жўраку-
ловна нотариал идорасида марҳум Рахматов Вахоб 
Исматовичга (2021 йил 23 августда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Мирзаева 
Барно Жўракуловна нотариал идорасига мурожаат 
этишларини сўраймиз.

Манзил: Жомбой тумани Тошкент  кўчаси, 
туман Давлат хизматлари маркази биносида.

* * *
Самарқанд шаҳрида хусусий амалиёт билан 

шуғулланувчи нотариус Ҳазратқулов Маҳмуд Му-
минкулович нотариал идорасида марҳум Остонов 
Ҳомидга (2012 йил 3 июлда вафот этган) тегишли 
мол-мулк учун мерос иши очилмоқда. Шу муно-
сабат билан меросхўрларнинг Ҳазратқулов Маҳ-
муд Муминкулович нотариал идорасига мурожаат 
этиш ларини сўраймиз.

Манзил: Самарқанд шаҳри Амир Темур 
кўчаси, 36-уй.

* * *
Пайариқ туманида хусусий амалиёт билан 

шуғулланувчи нотариус Тоштемиров Алишер Пўла-
тович нотариал идорасида марҳум Кадиров Хамдам 
Аззамовичга (2018 йил 25 майда вафот этган) 
тегишли мол-мулк учун мерос иши  очилган. Шу 
муносабат билан меросхўрларнинг Тоштемиров 
Алишер Пўлатович нотариал идорасига мурожаат 
этишларини сўраймиз.

Манзил: Пайариқ тумани Челак шаҳарча-
си, Обод кўчаси, 35-уй, 3-хона.

* * *
Самарқанд шаҳрида хусусий амалиёт билан 

шуғулланувчи нотариус Алиева Лола Заировна 
нотариал идорасида марҳум Ибодов Азамга (2020 
йил 20 июлда вафот этган) тегишли мол-мулк 
учун мерос иши очилмоқда. Шу муносабат билан 
меросхўрларнинг Алиева Лола Заировна нотариал 
идорасига мурожаат этишларини сўраймиз.

Манзил: Самарқанд шаҳри Мирзо Улуғбек 
кўчаси, 80-уй. 

* * *
Самарқанд шаҳрида хусусий амалиёт билан 

шуғулланувчи нотариус Алиева Лола Заировна 

нотариал идорасида марҳум Вафаев Миркомил 
Салиховичга (2020 йил 2 сентябрда вафот этган) 
тегишли мол-мулк учун мерос иши очилмоқда. Шу 
муносабат билан меросхўрларнинг Алиева Лола 
Заировна нотариал идорасига мурожаат этишла-
рини сўраймиз.

Манзил: Самарқанд шаҳри Мирзо Улуғбек 
кўчаси, 80-уй. 

* * *
Самарқанд шаҳрида хусусий амалиёт билан 

шуғулланувчи нотариус Исакулова Нигора Тур-
дикуловна нотариал идорасида марҳум Латипов 
Гаффар Каюмовичга (2021 йил 23 июлда вафот 
этган) тегишли мол-мулк учун мерос иши очил-
моқда. Шу муносабат билан меросхўрларнинг Иса-
кулова Нигора Турдикуловна нотариал идорасига 
мурожаат этишларини сўраймиз.

Манзил: Самарқанд шаҳри Абу Райҳон Бе-
руний кўчаси, 12-уй.

* * *
БЕКОР ҚИЛИНАДИ

Тойлоқ туманидаги 41-сонли умумий ўрта 
таълим мактабидан 2021 йилда Нарзиев Ғиё-
сиддин Қаҳрамон ўғли номига берилган UМ № 
0539803 рақамли умумий ўрта таълим тўғриси-
даги шаҳодатнома йўқолганлиги сабабли бекор 
қилинади.

* * *
Тойлоқ туманидаги 7-умумий ўрта таълим мак-

табидан 2009 йилда Донаев Мусинжон Маруф ўғли 
номига берилган U № 3678048 рақамли умумий 
ўрта таълим тўғрисидаги шаҳодатнома йўқолган-
лиги сабабли бекор қилинади.

* * *
Самарқанд шаҳридаги 12-сонли умумий 

ўрта таълим мактабидан 2020 йилда Бабаян 
Нарина Владимировна номига берилган UМ № 
0532307 рақамли умумий ўрта таълим тўғри-
сидаги шаҳодатнома йўқолганлиги сабабли 
бекор қилинади.

* * *

Иштихон тиббиёт коллежидан 2020 йилда 
Химматова Зарнигор Мурод қизи номига берил-
ган рўйхат рақами 9905, К № 6011976 рақамли 
диплом ва унинг иловаси йўқолганлиги сабабли 
бекор қилинади.

* * *
Булунғур туманидаги 23-умумий ўрта таълим 

мактабидан 2001 йилда Каракурсакова Ленура 
Усмановна номига берилган O‘R-Е № 0119733 
рақамли ўрта маълумот тўғрисидаги шаҳодатнома 
йўқолганлиги сабабли бекор қилинади.

* * *
Оқдарё туманидаги 9-умумий ўрта таълим мак-

табидан 2009 йилда Музаффарова Нигора Низо-
миддин қизи номига берилган O‘R-SH № 0959118 
рақамли ўрта маълумот тўғрисидаги шаҳодатнома 
йўқолганлиги сабабли бекор қилинади.

* * *
Тойлоқ агротадбиркорлик касб-ҳунар колле-

жидан 2018 йилда Шодиев Азизхон Афзалхон ўғли 
номига берилган рўйхат рақами 376, К № 0325337 
рақамли имтиёзли диплом ва унинг иловаси йўқол-
ганлиги сабабли бекор қилинади.

* * *
Булунғур туманидаги 66-умумий ўрта таълим 

мактабидан 2005 йилда Жўраев Икром Исканда-
рович номига берилган U № 1703839 рақамли 
умумий ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Жомбой қишлоқ хўжалик касб-ҳунар колле-

жидан 2015 йилда Тувалбоева Азизахон Илёсжон 
қизи номига берилган рўйхат рақами 464, К № 
3824274 рақамли диплом ва унинг иловаси йўқол-
ганлиги сабабли бекор қилинади.

* * *
Самарқанд шаҳридаги 5-умумий ўрта таълим 

мактабидан 2012 йилда Исмоилов Акобир Жам-
шедович номига берилган U № 5346374 рақамли 
умумий ўрта таълим тўғрисидаги шаҳодатнома 
йўқолганлиги сабабли бекор қилинади.

ИШГА ТАКЛИФ ЭТАМИЗ!
Масъулияти чекланган жамият шаклидаги “Шелково Агрохим - Ўзбекистон” Россия- 

Ўзбекистон қўшма корхонасининг “Ўсимликларни ҳимоялаш кимёвий воситалари ишлаб 
чиқариш заводи” очилиши муносабати билан қуйидаги малакали мутахассисларни ишга 
таклиф этади:

Бош механик - қурилмаларнинг узлуксиз, техник жиҳатдан тўғри ва ишончли ишлашини таш-
кил этиш учун.

Бош энергетик - электр энергияси тизими, табиат муҳофазаси қурилмаларининг техник жиҳат-
дан малакали ишлашини ташкил этиш учун.

Бош технолог - ўсимликларни кимёвий ҳимоя қилиш воситаларини ишлаб чиқаришнинг тех-
нологик жараёнларини малакали ташкил этиш учун.

Номзодларга қўйиладиган талаблар:
Ихтисослиги бўйича олий маълумотга эга бўлиши, ўхшаш кимё саноати корхоналарида камида 

5 йил ишлаганлик стажи, рус тилини эркин даражада билиши лозим.
ОЙЛИК МАОШИ МИҚДОРИ СУҲБАТДАН СЎНГ ҲАЛ БЎЛАДИ.

Ўзингиз ҳақингиздаги маълумотларни e-mail:personal@detaren.ru ва sanagrohim@mail.ru 
электрон почталарга юборинг.

Мурожаат учун телефонлар: +99866-240-07-03, +99899-210-55-56.

Абдураззоқ Қаҳҳоров 1965 
йил Самарқанд давлат уни-
верситетининг физика-мате-
матика факультетини тугатиб, 
бир муддат Бухоро педагогика 
институтининг математика 
кафедрасида ассистент бўлиб 
ишлади. 1968 йилдан ҳозир-
ги кунгача Самарқанд давлат 
архитектура-қурилиш институ-
тида ассистентликдан доцент-
ликкача бўлган лавозимларда 
меҳнат қилиб келмоқда.

Устоз кенг дунёқарашли, 
самимий, интизомли ва талаб чан 
инсон. У ўз соҳасининг етук му-
тахассиси  бўлиши билан бирга, 
ижтимоий-гуманитар фанлар би-
лан ҳам қизиқади. Домла билан 
суҳбатлашсангиз, мулоҳазалари-
да Алишер Навоий, Рудакийдан 

шеърий иқтибослар келтиради. 
Адабиётни қанчалик севишини 
сўзларидан илғаб оласиз. Бўш 
вақтларида боғдорчилик билан 
шуғулланади.

Абдураззоқ Қаҳҳоров меҳнат 
фаолияти давомида 45 дан ор-
тиқ илмий мақола, 20 дан зиёд 
ўқув-услубий кўрсатма, 2 та 
монография, “Назарий механи-
ка” номли ўқув қўлланма ёзди.

Қурилиш соҳасида юзлаб 
шогирдлар тайёрлаган устоз 
ҳаёти давомида кўплаб мақтов 
ёрлиқлар ва ташаккурномалар 
билан тақдирланган. Домла 
эришган ютуқларда турмуш 
ўртоғи Моҳира аянинг ҳам хиз-
матлари катта.

Шуниси қувонарлики, устоз 
айни пайтда ҳам тетик ва бар-

дам. Кафедра доценти сифати-
да меҳнат қилмоқда.

Устознинг қутлуғ таваллуд 
айёми билан табриклаймиз. 
Бундан кейинги ишларида 
муваффақият, оилавий бахт-са-
одат, фарзандлари ва невара-
лари камолини кўриб, бирга-
ликда бахтли ҳаёт кечиришига 
тилакдошмиз.

Нуриддин БОБОҚАНДОВ.

Бу касалликда бошқа юқумли касалликларда кузатилмай-
диган сувдан, ҳаводан қўрқиш каби касаллик аломатлари 
кузатилади ва бемор қийналиб вафот этади. Бунинг олдини 
олишда фақат тегишли ташкилотлар эмас, ҳар бир фуқаронинг 
ҳам масъуллиги бор. Аксарият фуқаролар ит сақлаш қоидала-
рига риоя қилмайди. Итларни ветеринария кўригидан ўтказиб, 
қутуриш касаллигига қарши эмлатмайди. Баъзи фуқаролар 
эса уйдаги ити касал бўлса ёки бировни тишласа уни кўчага 
ҳайдашади ёки узоқроқ жойга олиб бориб ташлаб келишади. 
Булар дайди  ит сифатида қутуриш манбасининг асоси бўлиб, 
атрофдагиларга жиддий хавф етказади. 

Афсуски, тан жароҳати олишнинг 70 фоизи болалар ва 
ўсмирлар ҳиссасига тўғри келмоқда. Ўзини эҳтиёт қилиш учун 
ҳар бир фуқаро аввало, уй ҳайвонлари, яъни итларни қуту-
ришга қарши эмлатиши лозим. Борди-ю ит тишласа, дарҳол 
тиббий ёрдамга мурожаат қилиш керак. 

А.НУРУЛЛАЕВ, 
вилоят ветеринария ва чорвачиликни ривожланти-

риш бошқармаси бошлиғи.
Х.УМАРОВ, 

бошқарма бўлим бошлиғи.

Ўтган йил 214 минг аҳоли 
илк бор марказлашган 
ичимлик суви билан 
таъминланди. Бу йил-чи?

Ҳозирги кунда ер юзидаги аҳолининг 1,2 миллиарди тоза ичимлик сувига 
муҳтож, 2,3 миллиард одам санитария ҳолати талаб даражасига жавоб 
бермайдиган сувдан фойдаланишга мажбур бўлмоқда. Бошқа муаммолар 
инсоният тараққий этгани сайин камайиб борса, афсуски, сув муаммоси 
дунёда йил сайин кенгайиб бормоқда. 2025 йилга бориб сув танқисли-
гидан 2 миллиард киши азият чекиши кутилмоқда. Охирги 150 йил мо-
байнида аҳоли жон бошига нисбатан ичимлик суви 4 мартага камайиб 
кетган. Соҳа келажаги, аҳолининг сув билан таъминланиш даражаси ҳар 
доим барча учун долзарб. 
Самарқандда аҳолининг сув билан таъминланиш даражаси қандай? Ви-
лоятдаги сув тармоқларининг қанчаси фойдаланишга яроқли, қанчаси 
муддатини ўтаб бўлган? Бу йилги режалар қандай? Шу каби саволларга 
“Самарқанд сув таъминоти” МЧЖ раҳбари Комил ЮСУПОВ жавоб берди.

– Бугунги кунда вилоятимиз аҳолиси-
нинг 64,7 фоизи тоза ичимлик суви билан 
таъминланган, – дейди К.Юсупов. – Яъни, 
1100 та маҳаллада истиқомат қилаётган 3,9 
миллион аҳолининг 2,3 миллиони марказ-
лашган ичимлик суви тармоғидан истеъмол 
қилади. Яна ҳам аниқроқ айтадиган бўлсам, 
368 маҳалла тўлиқ марказлашган ичимлик 
сув билан таъминланган, 555 таси қисман 
таъминланган ва 177 таси муқобил ичим-
лик сув манбаларидан фойдаланади. Лекин 
ҳозирда вилоятда мавжуд 5120,7 километр 
ичимлик суви тармоғининг 1077  километри 
(21  фоизи), 1899 та сув қудуқларининг 615 
таси таъмирталаб ҳолатда. Шунингдек, 1689 
та сув иншоотидан 542 таси, 89 та резерву-
ардан 16 таси ҳам таъмирланиши лозим.

Албатта, бирданига бу иншоот ва тар-
моқларни таъмирлаш имконсиз. 2021 йилда  
барча манбалар ҳисобидан 286,3 миллиард 
сўм маблағ эвазига 210 та маҳаллада 545,4 
километр ичимлик суви ва оқова тармоқла-
ри, 69 та иншоот реконструкция қилинди, 
айримлари янгидан қурилди. Баъзи лойиҳа-
лар давом этмоқда.

Бунинг натижасида 270 минг нафар 
аҳолининг (57 минг оиланинг) ичимлик суви 
таъминоти яхшиланди. 214 минг нафар аҳоли 
илк бор ичимлик суви билан таъминланди.  

2022 йилда республика Инвестиция дас-
тури ҳамда “Обод қишлоқ” дастурлари асо-
сида асосий эътибор аҳолини марказлашган 
ичимлик суви билан таъминланиш даражаси 
паст бўлган Оқдарё (16 фоиз), Иштихон 
(23 фоиз), Нуробод (24 фоиз), Жомбой (26 
фоиз), Каттақўрғон (25 фоиз), Нарпай (42 
фоиз), Қўшработ (45 фоиз), Паст Дарғом (57 
фоиз) туманларига қаратилади. Бу эса яна 
58 минг аҳолининг ичимлик суви таъминоти 
яхшиланишига ёрдам беради. 

Халқаро молия институтлари билан 
ҳамкорликдаги лойиҳалар ҳам давом этади. 
Жумладан, Жаҳон банки томонидан йўнал-
тирилган 34,3 миллион доллар кредит 
маблағи ҳисобидан “Бухоро ва Самарқанд 
шаҳарлари оқова сув тозалаш иншоотла-
ри ва оқова тизимлари реконструкцияси” 
лойиҳаси доирасида 2 та оқова сув тозалаш 
иншооти реконструкция қилинади, 5 та 
оқова сув насос станцияси, 54,6 километр 
оқова сув тармоғи қурилади. 

Ана шу лойиҳа асосида Фарҳод қўрғони-
даги оқова сувларини тозалаш иншоотини 
тўлиқ реконструкция қилиш ишлари якун-
ланиб фойдаланишга топширилди. 93,2 
километр оқова тармоқларини қуриш ва ре-
конструкция қилиш ишлари якунланади. 1 
та оқова сув тозалаш иншооти ва 5 та оқова 

сув насос станцияларини қуриш ва рекон-
струкция қилиш ишлари жорий  йилнинг 
ноябрь ойига қадар тугатилади.

Бунинг натижасида Самарқанд шаҳри-
да 80 минг нафардан ортиқ аҳоли мар-
казлаштирилган канализация хизматлари 
билан янгидан таъминланади ва ўз ўрнида 
санитария ва эпидемиологик ҳолат яхшила-
нади. 

Айни пайтда Саудия ривожлантириш 
фонди ва ОПЕК фондлари иштирокидаги 
“Самарқанд вилояти Қўшработ тумани ичим-
лик суви таъминотини яхшилаш” лойиҳаси 
давом этмоқда.

Мазкур ишлар амалга ошиши натижаси-
да 77 қишлоқда ва Қўшработ тумани марка-
зида яшовчи 65  минг аҳоли марказлашган 
тоза ичимлик суви билан таъминланади.  
Ҳозирда мазкур йирик лойиҳанинг 76 фоизи 
бажарилган. Лойиҳа тўлиқ якунлангач, 
Қўшработ тумани аҳолисининг марказлаш-
ган ичимлик суви билан таъминланиш дара-
жаси 16 фоиздан 85 фоизга етказилади.

Бундан ташқари, Жаҳон банки иштиро-
кида 2020-2024 йилларда умумий қиймати 
66  миллион доллар бўлган “Самарқанд 
вилоятининг Каттақўрғон шаҳрини ичим-
лик сув таъминоти ва оқова тизимларини 
яхшилаш” лойиҳаси амалга оширилмоқда. 
Мазкур лойиҳа орқали шаҳардаги ичимлик 
сув таъминоти 95 фоизга ва оқова хизмати 
таъминоти 90 фоизга етади. 

Яна бир лойиҳа —  Абу Даби жамғармаси 
иштирокида 2020-2025 йилларда амалга 
ошириладиган, умумий қиймати 90 милли-
он доллар бўлган Самарқанд шаҳрининг 
ичимлик суви таъминотини яхшилаш лой-
иҳасидир. Бунда 3 та йирик ичимлик суви 
иншооти қуриш ва реконструкция қилиш 
кўзда тутилган. Бу орқали 500 минг аҳоли-
ни ичимлик суви билан таъминлаш сифати 
яхшиланади.

Аҳоли турмуш даражаси ва сифати 
ошиб борар экан, бундан кейин туманлар-
да ҳам оқова хизматини яхшилаш долзарб 
бўлиб бораверади. Мазкур йўналишда бир 
қатор йирик лойиҳалар мавжуд. Жумла-
дан, халқаро молия институтлари ишти-
рокида 2022-2024 йилларда Самарқанд 
вилоятидаги 6 та туман марказлари ва 
шаҳар типидаги аҳоли пунктлари оқова 
тизимларини яхшилаш лойиҳаси амал-
га оширилади. Бу орқали 9 та оқова сув 
тозалаш иншооти, 185  километрдан ортиқ 
тармоқ қуриш белгиланган.

Бу каби ишлар ҳажми йил сайин ошиб 
бораверади.

А.МУСТАФОҚУЛОВ.

Самарқанд давлат архитектура-қурилиш институти қурилиш механикаси ва ма-
териаллар қаршилиги кафедраси доценти, физика-математика фанлари номзоди, 
Абдураззоқ Қаҳҳоров бугун қутлуғ 80 ёшни қаршиламоқда. 

Қурувчилар устози

Эмлатиш – ягона чора
Афсуски, бугунги кунгача қутуриш касаллигининг даволаш усуллари ишлаб 
чиқилмаган. Ушбу касаллик жуда оғир кечиб, ўлим билан якун топади. Рус олими 
Д.Самойлович бу тўғрида: “Инсоният дунёга келибдики, қанчадан-қанча ка-
салликларни бошидан кечирган ва кўрган. Аммо қутуриш касаллигига мубтало 
бўлган бемор аҳволини кўришдан ортиқроқ қўрқинчли ва даҳшатли ҳолат бўлма-
са керак”, деб ёзган. Тиб илмининг султони Абу Али ибн Сино ҳам “Тиб қонунлари” 
асарида сувдан қўрқа бошлаган бирорта беморни даволаш йўли билан ўлимдан 
олиб қолиб бўлмаслигини таъкидлаган. 

Ёнимиздаги одамлар



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

G.MO‘MINOVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat matbuot va axborot 
boshqarmasida 2012-yil 30-martda  09-01 raqam bilan ro‘yxatga olingan. Nashr 100. Indeks 438. 
22 017 nusxada chop etildi. Buyurtma 61. Hajmi 2 bosma taboq, bichimi A-2

4 FIKRLAY OLISH DARAJASIDAGI INSON – 
BU JUDA KATTA INSON

2022-yil 27-yanvar, payshanba, 
10 (23.577)-son

Биласизми?

Адабий гурунг

Нефть ва газ соҳасида ишлага-
нимда фаолияти асосан газ сотишга 
ихтисослашган таниқли бир тадбир-
кор билан иноқлашиб қолгандик. 
Унинг хонасида суҳбатлашиб ўтир-
ганимизда котиба эшикни очиб, қа-
булхонада бир ёш мутахассис унинг 
ҳузурига кирмоқчи эканини айтди. 
Ходимига ёлғиз эмаслигини норо-
зилик аломати билан ифода этган 
тадбиркорнинг нигоҳидан “куттириб 
қўйиш яхши эмас”лигини англаб, 
туришга тараддудландим.

- Кирсин, - деб котибасига рухсат 
берган тадбиркор қўли билан ўрним-
дан қўзғалмаслигимга ишора қилди.

Хонага кирган ёш йигит салом 
бериб, иш сўраб келганини, газ 
соҳаси бўйича институтда ўқиб, шу 
корхонада ишлаш истагида эканини 
билдирди.

- Нега айнан бизнинг корхонада?
- Бу ерда яхши маош тўлашади.
Корхонасига нисбатан билдирил-

ган илиқ фикрдан тадбиркор мамнун 
бўлгани табассум югурган юзидан 
билинди.

- Битта савол бераман, жавоб 
берсангиз ишга қабул қилиндим, деб 
ҳисобланг. Газнинг формуласини 
айтинг.

Йигитнинг тезда жавоб бермагани-
ни ҳаяжонга йўйдим. Лекин  узоқ вақт 
жим туришига тоқатим чидамади.

- Углеводни биласизми? Формула-
даги ҳарф остига қўйилган рақамга 
қараб газ, суюқлик ёки қотишма 
шаклда экани фарқланади.

Тадбиркор ошнам йигитчага 
синовдан ўтолмагани учун ишга 
қабул қилолмаслигини айтиб, афсус 
билан уни кузатар экан, куюнганини 
яширмади.

- Газ бўйича беш йил ўқиб, унинг 
ифодаланишини билмасликни қандай 
баҳолаш мумкин?..

Бу воқеага чорак аср вақт ўтди. 
Шу давр мобайнида бир неча соҳада 
фаолият юритдим ва иш бошлашдан 
олдин унинг сир-асрорларини би-
лишга ҳаракат қилдим. Бир вақтлар 
қўшнимиз бўлган Омон аканинг 
“Мукаммал эгалланган ҳунар одамга 
бахт олиб келади”, деган ўгити 
қанчалик ҳақиқат эканини ҳаётим 
давомида кўп кўрдим.

Ходимни ишга олишда у би-
лан савол-жавоб қилинади. Ҳатто 
сўнгги вақтларда давлат фуқаролик 
хизматига ишга қабул қилишнинг 
дастлабки босқичи тест топшириш 

орқали амалга оширилиб, минимал 
балл тўплаган номзод суҳбатдан 
ўтиш имкониятини қўлга киритади 
ва бу суҳбат махсус тузилган ҳайъат 
аъзолари билан бўлиб ўтади. Камина 
шундай аъзолардан бири.

Яқинда Самарқанд шаҳар маънави-
ят ва маърифат бўлими қошидаги мак-
табларда бўлажак ижодий-маданий 
ишлар бўйича тарғиботчилар билан 
суҳбат ўтказиш ҳайъатининг навбатда-
ги ишида иштирок этдим. Бадиий ижод 
билан шуғулланувчилар оз бўлгани 
сабабли, мактаблардаги бу лавозимга 
тайинланиш учун адабиётни яхши 
биладиган бошқа соҳа вакиллари ҳам 
ўз имкониятларини синаб кўришлари 
мумкин. Шулардан бири мутахассис-
лиги бадиий меросни сақлаш соҳасида 
бўлиб, уч йилдан буён мактаб кутуб-
хоначиси вазифасида ишлаётган ўттиз 
ёшлар атрофидаги жувон суҳбатга 
келган. Мутахассислигидан келиб 
чиқиб савол бердим:

- Ўтган икки-уч йилда  вилоят 
ҳокимлиги ташаббуси билан бадиий 
меросни сақлаш борасида Самарқанд 
шаҳрида бир нечта уй-музей ташкил 
этилди. Улар ҳақида гапиринг.

Жавоб йўқ. 
- Кутубхоначи экансиз. Китоб 

нашр этишни ким, қаер-
да ихтиро қилган? Дунёда 
биринчи чоп этилган китобни 
биласизми?

Унга мутахассислиги 
бўйи ча савол берилди. 
Бадиий меросни сақлаш 
йўналишида ўқиган шаҳар-
да таниқли бастакор, ўзбек 
мақом санъати ривожига 
беқиёс ҳисса қўшган бе-
такрор овоз соҳиби Ҳожи 
Абдулазиз Абдурасулов-
нинг уй-музейи борлигини 
билмаслиги ачинарли. Ахир, 

ҳофиз яратган “Гулузорим”, “Гуллар 
боғи”, “Бебоқча”, “Бозургоний”, “Са-
марқанд ушшоғи” каби юзлаб қў-
шиқлар мумтоз мусиқа меросимиз-
нинг энг ноёб асарлари қаторидан 
жой олган. Ўтган йили улуғ маъри-
фатпарвар Маҳмудхўжа Беҳбудий 
ҳазратларининг уй-музейи очилга-
ни-чи?! Бу ҳақда матбуотда қанча 
ёзилди, зангори экран, ижтимоий 
тармоқларда қанча кўрсатилди.

Навбатдаги номзод инглиз тили 
ўқитувчиси бўлиб, унинг инглиз 
адабиёти намояндаларини санаб бе-
ролмагани фақат мени эмас, ҳайъат 
аъзоларини ҳам ажаблантирди. Айни 
вақтда Сомерсет Моэмнинг “Ой ва 
чақа” романини мутолаа қилаётга-
ним учун у ҳақда нималар билишини 
сўрадим. Ўқитувчи унинг асарларини 
ўқимаганини тан олди. Эсиз...

Дунёқарашнинг кенглиги киши-
нинг қанчалик маълумотларга эга 
эканига боғлиқ ва бу маълумотни му-
толаа ёрдамида олиш хотирада узоқ 
сақланиши билан бирга, саодатли 
бўлишни ҳам таъминлайди.

Хуршид НУРУЛЛАЕВ,
Самарқанд шаҳар Нуронийлар 
жамоатчилик кенгаши раиси.

- Асарларингизда фалсафийлик 
бўртиб туради. Ушбу фалсафий-
ликнинг  мағзи адабиётми, илҳом-
ми ёки ҳаётни теран англашми? 

- Билмадим, айтганларингиз-
нинг баридан кам-камдан бордир. 
Воқеа-ҳодисаларни тепадан кузат-
масангиз, уларга фалсафий нигоҳ 
ташламасангиз, моҳиятини англаш 
қийин кечадими, деб ўйлайман. Чунки 
барибир, адабиётнинг жон томирлари-
дан биттаси – дунёни фалсафий идрок 
этишдир, деб биламан. 

Илҳом масаласига келсак, илҳомга 
менинг қарашим сал бошқачароқ. 
Кўпчилик уни илоҳий бир ҳодиса 
билан, куч билан боғлашга ҳаракат 
қилишади. Мен психологик жараён, 
деб қарайман.  Масалан, болалиги-
мизда жисмимизга чипқон чиқар-
ди, вақти-соати келиб ўша чипқон 
ёрилганида – баданни йиринг тарк 
этаётганида бемор шунақанги бир 
енгилликни ҳис қилардики, буни сўз 
билан таърифлаб бўлмайди. Ўхшатиш 
хунук кўриниши мумкин, лекин илҳом, 
менинг назаримда, ўша ҳолатга жу-
да-жуда менгзайди. Яъни, сиз дарддан 
фориғ бўлаётгандаги енгилликни қан-
дай ҳис қилиб, роҳатлансангиз, илҳом 
онларида ижодкор ҳам мана шундай 
енгилликни, парвозни, қафасдан 
қутилган қуш кайфиятини ҳис қилиб 
завқланади. Сабаби, инсон миясининг 
қайсидир бурчагида ўша дардлар 
тўпланиб, қамоқхонага ҳибс этилган 
маҳбус ҳолига келадики, ҳаётдаги 
кичкина бир туртки билан ана шу 
қафас эшиги очилиб, дардлар вулқон-
дек ташқарига отилади ва шу тарзда 
инсон фавқулодда бир енгилликни ҳис 
қилади, парвоз қилаётгандек бўлади. 
Ана шуни илҳом онлари деймиз. Ин-
сон руҳияти, сир-синоатларини етарли 
ўрганмаган ижодкор “менга осмонлар-
дан шундай бир илоҳий илҳом келди-
ки!..” дея ҳаяжонга тушади. Аслида 
эса, бу руҳий жараён унинг – инсон-
нинг ботинида кечади.

- Ижодий таъсирланиш  ҳақида 
фикр билдирсангиз.

- Кўпинча энди тетапоя бўла 
бошлаган ёзувчи, шоир, драматург, 
ҳатто олимлар ҳам ўзидан катта-
роқ ёзувчи, шоир, олимларнинг 
таъсирига тушиб қолади. Бу – бор 
гап. Эслайман, 14-15 ёшларда ёзиб 
юрган машқларимни акам ўқиб, “бу 
машқлардан Абдулла Ориповнинг 
ҳиди келяпти”, деганди. Буни тушун-
маганман ўша пайтда. Чунки ёшликда 
Абдулла Орипов шеърларини ўқий-
вериб, унинг кўзлари билан дунёга 
қарай бошлаганимни сезмаганман. 

Ундан кейин Рауф Парфи ва бошқа 
шоирларга ҳам эргашганимни била-
ман. Ёшим 20-21 дан ошгандан кейин 
бир шеърда шундай даъво билан 
чиққанман: «Излаб чиқдим мен ўз 
йўлимни!». Кўряпсизми, мен йигир-
ма ёшдан кейин ўз йўлимни топишга 
ҳаракат қилганман, лекин унгача 
кўплаб устозлар менга пиллапоя 
бўлиб беришган. «Пиллапоя бўлдим 
сенга азизим, Сен ҳам гал келганда 
пиллапоя бўл», дейди устозимиз Эр-
кин Воҳидов. Ҳар биримиз ўзимиздан 
кейингиларга ёки даврдошларимизга 
пиллапоямиз. Айни пайтда  ёшлар ҳам 
биз учун пиллапоя бўлиши мумкин. 
Ҳатто токчада, тувакда турган бир гул 
ҳам инсонга устоз бўла олади. Агар 
сиз унга ўқувчи, шогирд кўзи билан 
қарай олсангиз, албатта. Шу маъно-
да ҳаммамиз бир-биримизга устозу 
шогирдлармиз. 

– Ижодкор яратган асарлари 
ўзи учун доимо азиз саналган. Шу 
маънода сиз ижод намуналарини 
кўнгил фарзандлари дейилишига 
қандай қарайсиз?

– Энди бу бир сифатлов, образли 
қилиб айтиш. Албатта, унинг тагида 
жон бор. Абдулла аканинг бир шеъ-
рида шундай мисралар бор: «Менинг 
қўлим етмаган юлдуз, Тушларимда сени 
кўргайман». Агар юлдузга қўл етганда 
эди, тушларига кирармиди шоирнинг?.. 
Ижод моҳиятини очиб бергич гўзал 
мисралар булар. Демак, ижод, кўпинча, 
бизнинг идеалларимиздан, орзу-истак-
ларимиздан туғилади. “Инсонни орзу-
сига етказиб жазолаш керак”, деган гап 
ҳам бор. Ҳар битта юлдузга қўлимизни 
узатаверсак, ҳар узатганимизда эса, 
ўша юлдузни узиб тушаверсак, инсон-
нинг кўнгли бўм-бўш бўлиб қолади. 
Шунинг учун баъзан ўйлаб қоласан, 
орзуимга етганим яхши бўладими ёки 
етмаганим?.. 

Кўпинча адабиёт инсоннинг ор-
зу-истакларидан пайдо бўлади. Унинг  
арзанда фарзанддек ардоқланиши 
шундан. Қадимдан идеал жамият ҳақи-
да ҳам орзу қилишган. Чунки инсонлар 
турли жамиятларда яшаб, жамиятдаги 
камчиликларни кўришган ва яхшиси-
ни орзу қилишган. Мана буни бундай 
қилса – яхши бўлади, уни ундай қилса 
– жуда ҳам яхши бўлади, дейишган ва 
натижада идеаллар туғилган, идеал 
жамият ҳақидаги орзулар пайдо бўлган. 
Катта ижодкорларни идеаллар ҳами-
ша ўз ортидан эргаштириб юради. Шу 
маънода идеаллар айниқса, ижодкор-
ларга, ёзувчиларга, шоирларга керак. 
Чунки оддий ўқувчилар катта идеаллар 
билан яшайдиган ёзувчи, шоирлар-

нинг изидан боради. Агар фикрловчи 
ўқувчи бўлса, албатта. Агар фикрловчи 
ўқувчи бўлмаса, маиший маънодаги 
адабиётларга кўнгил беради. “Кўча 
адабиёти” ёки “оммавий адабиёт” деб 
ҳам атаймиз уни. Бу ерда адабиёт бир 
эрмак вазифасини ўтайди. Ҳаётимизда 
эрмаклар қанча? Мисол учун, кино-
га кираётганда айрим томашабинлар 
попкорн ёки писта олиб киради. Ҳам 
кино кўради, ҳам попкорнни чайнайди 
ёки писта чақади. Адабиётнинг шундай 
хиллари борки, худди ўша писта ёки 
попкорнга ўхшайди. Фикрламайдиган 
инсонларнинг маънавий озуқаси шу 
бўлади. Хоҳлаймизми-йўқми, мана 
шундай кўнгилочар, эрмак адабиёт ҳам 
бор. Қўштирноқ ичига оламизми уни, 
олмаймизми, шундай адабиётни йўқ 
санай олмаймиз, тўғрими?.. Лекин айни 
дамда ўқувчини фикрлашга, ўзининг 
мавжуд поғонасидан юқорироқ чиқишга 
ундайдиган адабиёт менинг назаримда 
– катта адабиёт ва мана шундай адаби-
ёт жуда муҳим, деб ўйлайман. Шундай 
адабиётга интилиш керак. Шундай 
адабиёт азиз бўлиши керак. Лекин қора 
қўнғиз ҳам ўз боласини оппоғим дега-
нидек, ёмон асарнинг ҳам муаллифи ўз 
асарини яхши деб билади. Парадоксни 
қарангки,  ахлоққа зид мавзулардаги 
кўпгина асарларнинг ошиғи олчи бўла-
ди. Улар кўп нусхаларда чоп этилади. 
Қайси асар кўп нусхада чоп этилса, 
унинг ўқувчиси кўп бўлса, ўша ёзувчи, 
шоир ёки драматург зўр ҳисобланади 
жамиятда. Асарни нашр ададига кўра 
зўр ёки ғўр санаш анчайин хом ҳи-
соб-китоб аслида. Фикрловчи инсонлар 
шунчалар кўпми – бир ўйлаб кўринг! 
Йўқ, кўп эмас улар. Фикрлаш  – жуда 
катта иш, меҳнат, масъулият! Фикрлай 
олиш даражасидаги инсон – бу жуда 
катта инсон! Энди мана шу фикрлайди-
ган инсонларга қаранг-чи, қўлларида 
ўша шиғирлар бормикан?.. Йўқ ундай 
шиғир адабиёт. Уларнинг қўлидаги ада-
биёт фикрлашга ундайдиган адабиёт. 
Шунинг учун адабиётдан адабиётни 
фарқлаш керак. Ҳозир сўровнома ўт-
казсангиз, ҳали ҳам бир хил романлар, 
бир хил адабий сиймолар рўйхатнинг 
олдини эгаллайди. Уларнинг ичида 
яхшилари ҳам бор, албатта, лекин ак-
сари назаримда ўз даврида вазифасини 
бажариб бўлган. Афсуски, кўпчилик 
ўқувчиларимизнинг савияси ўша давр 
савияси билан қотиб қолган. Бизнинг 
даражамиз қандай бўлса, шу даража-
даги адабиётни “энг зўр” адабиёт деб 
биламиз. Мана бу энди бадиий-эстетик 
тафаккур бобидаги фожиамиз ҳисобла-
нади. Чунки ҳақиқий адабиёт чопиб, 
турланиб, ўзгариб, ривожланиб бораёт-

ган дунё билан ҳамқадам юриши керак. 
Ундан ортда қолмаслиги шарт. Ўзимиз 
ортда қолаётганимиз боис ҳам ҳали-ҳа-
нуз бир хил адабиётлар таъсиридан 
чиқиб кетолмаяпмиз.

– Ҳозирги шаклланган китоб-
хонлик маданияти сизни қониқти-
радими?  

– Орада китобхонлик даражаси бир 
тушиб кетди. Кейин бироз жонланди. 
Бу нарсани нашриётларнинг ёзувчилар 
билан ишлаш, уларга қизиқиш, ижод 
аҳлига қўнғироқ қилиб ҳамкорликка 
чорлашларидан ҳам сезиш мумкин эди. 
Лекин пандемия карантини китоб-
хонликни яна яхшигина сусайтирди. 
Китоб ўқиш турли шаклларда, маса-
лан, виртуал тарзда ҳам давом этяпти. 
Ёшларимизни ижтимоий тармоқларда 
кузатиб бораман: уларнинг ораларида 
у ёки бу китобни ўқиб, бир-бирлари 
билан муҳокама қилиб, таржима қилиб 
юрадиганлари талай. Лекин булар кам. 
Жуда ҳам кам. Ўзбекистонликларнинг 
қанча фоизи китоб ўқийди? Бошқа 
халқлар билан бир солиштириб кўрай-
лик-а! Агар шу нуқтаи назардан қарай-
диган бўлсак, масалан, руслар биздан 
анча кўп китоб ўқийди, турклар ҳам. 
Назаримда, бизда бир ҳовучгина китоб 
ўқиётган ўқувчилар шаклланяпти, 
холос. Катта аудитория ўқиётгани йўқ, 
бутун миллат ўқиётгани йўқ. Эслайман, 
ўтган асрнинг 90-йиллари бошларидан 
юртимизга чет элликлар кела бошла-
ганди. Менинг ўша пайтларда хориж-
лик иш одамлари, тадбиркорлар билан 
ҳамкорлик қилган пайтларим бўлган. 
Шунда улар Москвадаги бир ҳолатни 
ҳайрат билан тез-тез эслаб туришар-
ди. Москвада илк бора “Макдональдс” 
дўкони очилганда шаҳарликлар гам-
бургеру хот-догларга навбатда турган, 
натижада навбат икки ярим киломе-
трга чўзилиб кетган. Лекин шу узун-
дан-узун навбатдаги одамларнинг ҳар 
биттаси қўлида китоб бўлган, эътибор 
беринг, ҳар бир москваликда китоб!.. 
Ҳозир ҳам Москвага бориб келадиган 
ўртоқларим китоб дўконларида китоб-
хонлар кўп дейди. Бир вақтда бизда 
ҳам 1018 та кутубхоналар бўлган. 
90–йилларнинг охирига келганда 38 
тага тушиб қолган. Бу фожиа эмасми?! 
Ҳозир  туманларда, шаҳар марказла-
рида кутубхоналар қуриляпти, лекин 
1038 тага қачон етади? Шунинг учун 
китобхонлик даражасини миқдор 
билан ўлчайдиган бўлсак, аҳволимиз 
ҳавас қилгулик эмас.

Дўстбек СУЛАЙМОНОВ 
суҳбатлашди.

(Давоми кейинги сонда).

Мадҳия - мақтов қўшиғи, қаси-
да. Бирор шахс, нарса, воқеани 
мақтаб ёзилган, ўқилган шеър 
ёки нутқ, мадҳ, мақтов.

Қадимда мадҳия диний мазмунга эга 
бўлиб, уларда асосан юнон маъбудлари 
шарафланган. Кейинчалик ҳукмдорлар, 
азиз-авлиёлар шарафига битилган мадҳи-
ялар пайдо бўлган.

Қадимги шарқда мадҳия сўзи билан 
бирга қасида ҳам ишлатилган. Ўзбек 
мумтоз адабиётида қасиданинг илк 
намуналари «Девону луғотит турк» 
асарида учрайди. Кейинчалик Саккокий, 
Лутфий, Гадоий, Амирий ва Навоийлар 
ижодида қасида юқори босқичга кўта-
рилган.

Хусусан, Саккокийнинг Мирзо Улуғ-
бекка аталган  қасидалари, Алишер Наво-
ийнинг Ҳусайн Бойқарога атаб битилган 

“Ҳилолия” қасидаси шулар жумласидан.
Ҳар бир давлат мадҳияси ўша юртнинг 

давлат тилида ёки энг кўп қўлланила-
диган тилларнинг бирида ижро этилади. 
Масалан, Швейцарияда давлат мадҳияси-
нинг француз, итальян, немис ва фла-
манд тилларидаги варианти яратилган.

Сингапурда тўртта давлат тили бўл-
гани ҳолда, мадҳия фақат малай тилида 
ижро этилади...

Ўзбек давлатчилиги тарихида миллий 
мадҳиялар алоҳида ўрин тутади. Қадимги 
турк ҳоқонлиги, қорахонийлар, ғазнавий-
лар, хоразмшоҳлар, темурийлар даврида 
қўшинларнинг алоҳида саф қўшиқлари, 
ҳарбий маршлари бўлган. Жанг пайтида 
махсус мусиқачилар табл, карнай, бурғу, 
ноғора ва бошқа махсус асбобларда жан-
говар мусиқаларни ижро этган. Бу аскар-

ларга ўзига хос жўшқинлик бахш этган.
Замонавий кўринишдаги давлат 

мадҳияси илк бор Туркистон мухторияти 
даврида яратилган. Гарчи, Туркистонда 
турли халқлар ва миллатлар яшаса-да, 
мадҳия матни айнан ўзбек тилида, буюк 
шоиримиз Абдулҳамид Чўлпон томонидан 
битилган ва 1917 йил 29 ноябрда қабул 
қилинган. Унда қуйидаги мисралар бор 
эди:

Кўз очинг, боқинг ҳар ён,
Қардошлар, қандай замон!
Шодликка тўлди жаҳон,
Фидо, бу кунларга жон!

Афсуски, бу давлат 72 кун яшади, хо-
лос. У маҳв этилгач, мадҳия ҳам йўқолди.

Совет иттифоқи даврида Ўзбекистон 
гимни 1947 йилда қабул қилинган. Унинг 
матнини Туроб Тўла ва Темур Фаттоҳ 

ёзган, Мутал Бурхонов мусиқа басталаган 
эди. 1956 йилда «гимн» матнига жузъий 
ўзгартиришлар киритилган.

Мустақил Ўзбекистон Республикаси 
Давлат мадҳияси эса 1992 йил 10 декабр-
да қабул қилинган. Унинг муаллифи 
Ўзбекистон Қаҳрамони, Ўзбекистон халқ 
шоири Абдулла Орипов бўлиб, мусиқа-
сини Ўзбекистон халқ артисти, атоқли 
бастакор Мутал Бурхонов яратган.

Мадҳияда халқимизнинг эзгу орзу- 
умидлари, келажакка мустаҳкам ишончи 
теран ифодаланган. Шунингдек, мардона 
ва шарафларга бой ўтмишимиз, миллий 
анъана ва қадриятларимиз, тинчлик, 
осойишталик, миллатлараро тотувлик ва 
биродарлик каби умуминсоний туйғулар 
тараннум этилган.

Фазлиддин РЎЗИБОЕВ тайёрлади.

Velosipedda sayr qilar ekanmiz,  uning ming yillardan buyon 
mavjudligini xayolimizga ham keltirmaymiz. Olimlar qadimgi Misrda 
haydovchining oyoqlari bilan harakatga keltiradigan ikki g‘ildirakli 
mexanizm bo‘lganligini tasdiqlaydilar. Biroq velosipedning paydo 
bo‘lish sanasini rasman 1817-yildan boshlab hisoblaydilar. Aynan 
xuddi shu yili Germaniyada Baron  Karp fon Drez «bashang ot» deb 
nom olgan mexanizmni namoyish etadi. Oradan yigirma uch yil o‘tib, 
shotlandiyalik Kirkpatrik Makmillan bu mexanizm boshqaruvini keyingi 
g‘ildirak ustiga o‘rnatadi. Shunday qilib barchamiz sevib sayr qiladi-
gan transport vositasi – velosiped paydo bo‘ldi.

Shohsanam USANOVA tayyorladi.

Киши ўз соҳасини 
яхши билмаса...

Баъзи ўгитли воқеа хотирада узоқ сақланишидан ташқари, 
ҳушёрликка  ҳам чорлайди. Бундан қарийб чорак аср муқад-
дам ўзим гувоҳ бўлган бир суҳбатдан тегишли сабоқ олиш 
билан бирга, ўзаро муносабатларда кўп фойдаланганман.

Улуғбек Ҳамдам 1968 йилда туғилган. ЎзМУнинг ўзбек филологияси факультетида таҳ-

сил олган. «Мувозанат», «Исён ва итоат», «Сабо ва Самандар», “Йўл”, “Ота” романлари, 

“Ёлғизлик” китоби, «Тангрига элтувчи исён», «Атиргул», «Сени кутдим», “Эски дунё ва 

янги мен” номли шеърий тўпламлари нашр этилган. 

Улујбек ²АМДАМ: 
«Адабиётнинг шундай хиллари 
борки, худди попкорнга ўхшайди»

Юртимизда илк мадҳия қачон яратилган? Velosiped 
ming yil 
avval 
ixtiro qilinganmi?


